
GOUVÈNÈ CUOMO SIYEN LWA KI REPOUSE DAT LIMIT POU RANMASE PETISYON POU ELEKSYON 

PRIMÈ ONIVO ETA AK LOKAL ANE SA 

 

Nouvo Dat Limit la Bay 5 Jou Anplis Poutèt Festival Jwif Shavuot la 

 

Gouvènè Andrew M. Cuomo jodi a te siyen lwa ki ajoute senk lòt jou sou peryòd pou ranmase siyati pou 

detèminen petisyon pou eleksyon primè onivo Eta ak lokal pou lane 2014 yo. Estansyon an konsidere 

peryòd festival jwif Shavuot la ap selebre ane sa epi ede garanti tout Nouyòkè ki enterese yo ka patisipe 

menm jan nan pwosesis politik Eta a.  

 

“Patisipasyon se yon nesesite pou siksè demokrasi nou an, epi pwojè lwa sa ede garanti Nouyòkè ki 

selebre Shavuot kapab patisipe nan eleksyon primè ane sa,” te deklare Gouvènè Cuomo. “Estansyon dat 

limit petisyon an pou eleksyon onivo eta a ak lokal pou senk jou ankò pèmèt tout Nouyòkè patisipe nan 

pwosesis demokratik enpòtan sa, epi mwen kontan vote pwojè lwa sa.” 

 

Anvan vòt pwojè lwa sa, Lwa Elektoral § 6-134 fikse dat 3 jen kòm premye jou pou siyen yon petisyon 

pou yon kandida ka patisipe nan yon eleksyon primè ki pou fèt nan lane 2014 la; kidonk premye jou 

siyati yon petisyon tap tonbe pandan 2 jou selebrasyon festival Shavuot la. 

 

Estansyon dat limit la pou senk jou mete premye jou a pou siyen an nan dat 29 me, 42 jou anvan jou pou 

prezante petisyon kandida pou repekte selebrasyon Shavuot la. Lwa a pral fè chanjman nan kalandriye 

yo pou tout komite politik onivo konte ak eta a. 

 

Prezidan Asanble Sheldon Silver te di konsa, “Chak Nouyòkè dwe genyen chans pou yo patisipe menm 

jan nan pwosesis politik Eta nou an. Sa mande nou rekonèt epi respekte selebrasyon relijye tout 

sitwayen nou yo. Chanje dat pou siyen petisyon an parapò ak Shavuot pral garanti jwif pratikan yo pral 

kontinye gen yon vwa nan demokrasi nou an epi mwen remèsye Gouvènè a dèske li apwouve mezi sa 

rapid. ” 

 

Senatè Simcha Felder te di konsa, “Tout Nouyòkè dwe gen tout chans pou yo patisipe aktivman nan 

pwosesis eleksyon an epi pa dwe gen obstak pou yo fè sa akòz kwayans oubyen fèt relijye yo. Lwa sa 

garanti ankenn moun pa pral pèdi dwa fondamantal yo. Mwen vle remèsye Gouvènè Cuomo ak Kolidè 

Repibliken Majorite Sena a, Dean Skelos, pou sipò yo bay lwa sa ak pou vòt rapid yo.” 

